
Felsherg cun la part veglia dal vitg (a dretga) e la part nova construida en 19avel tschientaner.

Il vitg da Domat cun las baselgias da S. Gion Battista (a sanestra) e da Nossadunna d'avust.

Las vischnancas da Felsberg e Domat en la regiun Il Plaun

M 1l Plaun (u er be Plaun) & in district
ch’e vegni stgaffi il 1851, cun ils dus
circuls da Razén e da Trin, tudestg Im-
boden. La vischnanca da Favugn, baud
germanisada e refurmada (oriunda-
main partda la dretgira auta da Razén),
¢ vegnida attribuida al circul da Trin.
Al circul da Razén appartegnan las vi-
schnancas catolicas da Razén, Panaduz e
Domat, a quel da Trin quellas refurma-
das da Favugn, Tumein, Trin e Flem. En
rom da la refurma dal territori dal chan-
tun Grischun vegn il district a furmar en
avegnir la regiun (Il) Plaun. Il LIR fa oz
staziun a Felsberg ed a Domat (che vegn
a furmar il lieu principal da la nova re-
giun).

Felsberg (Favugn)
Vischnanca politica, circul Trin, district
Il Plaun, situada en la planira da vart sa-
nestra dal Rain tranter Cuira e Domat.
Ca. 840 in villa Fagonio (che statala ba-
sa dal num rumantsch Favugn), 1290
tudestg veltsperch, tudestg Felsberg (uf-
fizial). 1850 482 abitants; 1900 647;
1950 939; 2000 2029. Chats dal temp
neolitic en la Kessihdhle ed en la Tgil-
viderlishohle laschan presumar in'em-
prima colonisaziun enturn il 2000 a.C.
Auters chats dateschan dal temp da
bronz (spada, stilet cun moni culd), in
vasch da terracotga dal temp da Hall-
statt (7avel tschientaner a.C.). Il chaste-
fortezza da Favugn, banduni en il
15avel tschientaner, ¢ probablamain
vegni construi dals signurs von Frauen-
berg ch’han exercita fin a entschatta dal
14avel tschientaner ils dretgs signurils
per incumbensa da la claustra da Rei-
chenau. Las restanzas da la miraglia én
vegnidas utilisadas en il 19avel tschien-
taner per construir ils rempars e la cha-
sadascola. Enturn il 1315 én passads ils
dretgs signurils ed il chaste als conts de
Werdenberg-Sargans, il 1368 ad Ulrich
II Brun de Razén. A partir da quel mu-
ment ¢ sa sviluppada listorgia politica
da Favugn a pér cun quella dal signura-
di da Razén. A chaschun da la reorgani-
saziun administrativa dal 1851 ¢ la
vischnanca da Favugn vegnida attribui-
da al circul da Trin. Cuntrari als auters
vischinadis da la dretgira da Razén ha
Favugn aderiil 1535 ala cretta refurma-
da ed ¢ vegni germanisa gia baud. La ba-
selgia ¢ menziunada il 1305, il patroci-
nidaS. Tumasch il 1481. Finil 1526 ha
era Says appartegni a la plaiv da Favugn.
La baselgia refurmada actuala ¢ ina
construcziun gotica tardiva da len-
tschatta dal 16avel tschientaner. En
consequenza da numerusas lavinas da
crappa, ch’én sa distatgadas tranter il
1832 ed il 1850, ¢ ina gronda part dal
vitg vegnida reconstruida pli a lost
(Neu-Favugn/Neudorf), ordaifer la zo-
na da privel. A I'entschatta dal 19avel
tschientaner én vegnidas explotadas pi-
tschnas quantitads dad aur al Calanda
ch’han permess da batter (tut tenor fun-

tauna) 52 resp. 100 dubluns grischuns.
I1 1832 ha Favugn cumpra ’Alp Tambo
a Spleia. La viticultura, interrutta il
1910, & vegnida reactivada il 1973.
Tranter il 1796 ed il 1817 ha existi a Fa-
vugn ina fabrica da mangola Indienne e
tranter il 1817 ed il 1910 ha la cularia
Theus producl passa 220 zains, tranter
auter era quels da la baselgia da S. Mar-
tin a Cuira. Dapi il 1898 exista ina fir-
ma da construcziun d’orglas a Favugn.
Fin viaden il 19avel tschientaner han ils
abitants da Favugn pratitgd 'agricultu-
ra ed il transport da laina e da martgan-
zia, flottada sin il Rain fin a Rheineck/
SG. 11 2005 lavuravan 11% da las per-
sunas cun activitad da gudogn a Favugn
en Pemprim, 44% en il segund e 45%
en il terz sectur, ca. 70% eran pendula-
ris dal lieu, surtut a Cuira ed en las
Ovras da Domat. Linus Biihler

Domat/Ems

Vischnanca politica, circul Razén, di-
strict Il Plaun, situada da la vart dretga
dal Rain e da la via naziunala A13 (con-
struida il 1961) en ina cuntrada singula-
ra da tumas. 765 colonia de Amede, tu-
destg Ems, dapi il 1943 Domat/Ems (uf-
fizial). 1850 1247 abitants; 1900 1504;
1950 2694; 2000 6372.

Restanzas d’ina culegna dal temp da
bronz tardiv (ca. 1lavel tschientaner
a.C.) tar la Tuma Casti. En il temp me-
dieval possedevan las claustras da Faveras
e da Mustér, ils baruns de Razén, Bel-
mont e Wildenberg sco era il chapitel ca-
tedral da Cuira bains signurils sparpa-
gliads a Domat. Il cumplex fortifitga,
construl probablamain en il 13avel
tschientaner sin la Tuma Casti (numna-
datenor il chaste), eraen possess dals Bel-
monts (feud episcopal). 11 1371 ¢ il cha-
ste-fortezza passa ensemen cun la vi-
schnanca da Domat als signurs de Mon-
talt e de Sax, il 1380 als baruns de Razén;
a partir dal 1450 ¢ el i en decadenza. La
tur marcanta & scrudada enturn il 1700.
Il 1255 ha l'uvestg da Cuira triumfa a
Domat sur ina coaliziun da nobels retics.
Ensemen cun ils vischinadis da Razén,
Panaduz e Favugn furmava Domat en-
taifer il signuradi da Razén il cumin da
Razén ch’é s'uni il 1424 a la Lia Grischa.
Suenter P'extincziun dals signurs de Ra-
zén (avant il november 1458) ¢ Domat
passa als conts von Zollern, il 1497 a
I'imperatur Maximilian I.

Da ca. 'onn 800 datescha la baselgia
carolingica da S. Peder, construida a 'ost
da la Tuma Casti sin ils fundaments d’in
anteriur edifizi dal 7avel/8avel tschienta-
ner, dal 12avel tschientaner quella da S.
Gion Battista, erigida sin la Tuma Ture-
ra. Il clutger massiv da questa baselgia,
ina tur da defensiun, para d’esser sta in-
tegra da bell’entschatta en il cumplex.
Laltar cun alas, ornd d’entagls prezius,
datescha da lentschatta dal 16avel
tschientaner (renovaziun da la baselgia
en stil gotic tardiv). Durant la refurma-

ziun & la vischnanca da Domat restada fi-
daivla a la cardientscha catolica. Il 1739
¢ vegnida consecrada la nova baselgia da
Nossadunna d’avust (Assumziun da
Maria), erigida en il center dal vitg; I'al-
tar principal ¢ sta in regal da Carl VI. 1I
1776 hain incendi destrui la gronda part
da la vischnanca, en ils onns 1800, 1870
e 1903 én suandads ulteriurs incendis. Ils
3 da matg 1799 han ils Franzos batti la
milissa sursilvana a Domat. Il 1815 ¢ il
signuradi da Razén — e cun quel era Do-
matil 1819 — vegnl incorpord al chantun
Grischun. La vischnanca burgaisa e quel-
la politica da Domat en sa separadas pir
il 1942.

Fin enturn il 1950 ¢ Domat sti ina
vischnanca prevalentamain agricula cun
bains purils en la val, aclauns ed alps.
Sper 'Alp Urtgicla sin il Term Bel posse-
da la vischnanca dapi il 1469 era I'Alp
Ranasca a Pigniu. Dasperas vegn cultiva
granezza en la planira dal Rain, dapi il
19avel tschientaner era tartuffels.

Ils servetschs mercenars, oravant tut
per la Spagna, per il Reginavel dad oma-
duas Sicilias e per la Frantscha, én stads
fin viaden la mesadad dal 19avel tschien-
taner funtaunas d’entradas alternativas
per umens pli giuvens. A partir dal 1850
ha cumenza a predominar la lavur stagiu-
nala en lhotellaria europeica, dapi il
1900 pli e pli era quella en I'hotellaria
svizra. En il 19avel tschientaner vegnivan
tramess uffants pitschens e gronds da fa-
miglias paupras ed orfens da regiuns ru-
mantschas e catolicas (a partir dal 1850
era da regiuns refurmadas) dal Grischun,
da la Svizra Orientala, dal Vorarlberg e
dal Tirol, ils uschenumnads Schuoba-
checlers, sco forzas da lavur stagiunalas
en la Germania dal Sid.

111941 ha cumenza la Hovag SA, fun-
dada il 1936 da Werner Oswald, a pro-
ducir cun sustegn finanzial da la Confe-
deraziun 'uschenumnada aua da Domat
(surrogat da carburant). Il 1956 ha refu-
sa il pievel svizzer in ulteriur sustegn fi-
nanzial tras il maun public. La fabrica da
Domat ha cumenzi a producir cellulosa
artifiziala e fibras sinteticas, dapi il 1960
sut il num dad Ovras da Domat (tudestg
Emser Werke), dapi il 1981 sut quel da
Chemia da Domat SA (tudestg Ems-
Chemie AG). Lindustrialisaziun e la
conjunctura auta generala, iniziadas
suenter la Segunda Guerra mundiala,
han stimula 'economia: il 1941 lavura-
van 20% da las persunas cun activitad da
gudogn a Domat en 'emprim, 46% en il
segund e 34% en il terz sectur, il 2000 mo
pli 4% en I'emprim, ma 70% en il se-
gund e 26% en il terz sectur. 54% dals
occupads eran pendularis dal lieu. Part
da la populaziun da lingua rumantscha:
1880 90 %; 1941 76%; 1980 29% (lin-
gua materna); 2000 11,1% /23,5% (me-
glra lingua / tuttas indicaziuns). La part
da la populaziun catolica ¢ sa diminuida
da 96% a stgars 66% tranter il 1920 ed
il 2000. Linus Biihler

Punt Arsa
Anteriura punt da lain en la vischnanca
da Domat. La Punt Arsa ha servi al traf-
fic en Surselva fin viaden il 14avel
tschientaner. Lanteriura via dal Luc-
magn manava tranter la Tuma Turrera e
la Tuma Casté ca. 1,5 km vers il vest a la
terrassa da Punt Arsa. La punt traversava
il Rain exact tar l'odiern implant da
pumpar aua da las Ovras da Domat. El-
la vegniva sustegnida dal Crap da Piterza
(vul dir punt arsa), in grond spelm en il
Rain da la vart da Tumein. Oz ¢ la Punt
Arsa il pli savens inundada da l'aua sta-
gnada. Da qua davent manava ina via
champestra sur Pradamal, Valtonis e Cal-
deira a Tumein. Era il traffic dal Valragn
passava sur la Punt Arsa che para d’esser
arsa giu a la fin dal 14avel tschientaner,
paucs onns suenter la construcziun da la
segunda punt da Rehanau. Ins na po betg
excluder in incendiament en favur da
quella. Adolf Collenberg

Crap Taglieu

Via preistorica sin territori da la vi-
schnanca politica da Domat, a 'entrada
en la Tumleastga. Punct-clav als passadis
en il Rain Posteriur. Il Crap Taglieu ma-
nava probablamain da Plong Urtgiclera
al sidvest da Domat en las palids da
Bregl. Il trassé da la via romana n’¢ betg
cler. Cun la construcziun da la via dals
Polacs il 1940 ¢n omaduas vias vegnidas
destruidas. La via romana cumpara pu-
spe pir avant la bova dal Crap Taglieu.
Visavi la baselgia da S. Gieri/Razén, al
passadi il pli exponi dal Crap Taglieu,
avev’ins taglia quella en il grip. Da quel
tschancun da via deriva il num Crap
Taglieu. Roderas n’han ins betg chatta.
La via, utilisada era durant il temp me-
dieval, era fitg privlusa ed ¢ perquai ve-
gnida transferida pli tard a la riva dal
Rain. Da l'autra vart dal vallun sbucca
la via romana en la Veia Calanca, con-
struida en il temp medieval. Las vi-
schnancas cunfinantas avevan da man-
tegnair la via, intginas han dentant re-
fusd questa prestaziun il 1823. 11 1828
han ins construi a Giuvaulta ina nova
punt che colliava la via romana cun la
nova via commerziala. La via tras il Crap
Taglieu ¢ alura ida en decadenza.

Adolf Collenberg

Term Bel / Dreibiindenstein
Muntogna a 2160 m e punct da cunfin
tranter las Trais Lias reticas, situd en la re-
giun d’alp da las vischnancas odiernas da
Domat, Tumegl e Curvalda, tudestg
Dreibiindenstein. Il crap da cunfin, ex-
poni en il Museum retic a Cuira, date-
scha dal 1722 e renviescha a la Lia Gri-
scha (cumin da Razén), ala Lia dala Cha-
dé (Ortenstein) ed a la Lia da las Diesch
Dretgiras (Curvalda). Nicolin Sererhard
menziunescha il 1742 trais craps da cun-
fin. I1 1915 ha la secziun Rezia dal Club
alpin svizzer remplazza il crap dal 1722
tras in obelisc da 2 m autezza. Dapi il

1970 maina ina sutgera da las Pendicula-
ras Chur Dreibiindenstein AG sin il
Term Bel. Jiirg Simonett

Ovras da Domat (Ems-Chemie)

Las Ovras da Domat (num ufhizial da-
pi il 1978: Ems-Chemie Holding AG)
cun sedia a Domat, activas en tut il
mund, én vegnidas fundadas il 1941
cun il num Holzverzuckerungs AG dal
chemicher Werner Oswald che posse-
deva la patenta per extracziun d’alco-
hol dalaina manida. Pir la stgarsezza da
benzin suenter 'erupziun da la Segun-
da Guerra mundiala ha dentant mana
il 1941, cun sustegn da la Confedera-
ziun, a la construcziun a Domat d’in
implant da sacarisaziun da cellulosa
(sut il nov num Hovag) che produciva
a partir dal 1942 agiuntivs a carbu-
rants, 'uschenumnada aua da Domat.
Suenter la fin da la guerra han ins cu-
menza a producir il ladim da Domat
(sintesas d’amoniac e carbamid), a par-
tir dal 1951 fibras artifizialas (grilon),
ed ins ha lascha eriger atgnas ovras elec-
tricas. Il 1960 sa numnava l'interpresa
Ovras da Domat (tudestg Emser Wer-
ke), il 1978 & naschida la Ems-Chemie
AG en sia furma actuala. La partiziun
la pli gronda ¢ la gruppa che produce-
scha materials polimers (granulats d’in-
jecziun, fibras, colla, tempraders). Las
autras partiziuns cumpiglian las grup-
pas Domat-Inventa (1947, procedura,
construcziuns d’indrizs), Domat-Pat-
vag (1963, sistems d’envidament), Do-
mat-Togo (1985, materias spezialas per
la construcziun da vehichels), Domat-
Dottikon (1987, chemia farmaceutica
ed agronomica). Il 1983 ha Christoph
Blocher (*1940) acquista las aczias dals
ertavels Oswald e dirigi interpresa a
partir dal 1984 sco president e delega
dal cussegl d’administraziun. Lonn
2004, suenter esser vegni elegi en il
Cussegl federal, ha el surda la direcziun
dal concern asia figlia Magdalena Mar-
tullo-Blocher.

Linterpresa industriala la pli gronda
dal chantun Grischun occupava il 2010
2256 collavuraturs sin Ientir mund,
1023 da quels en Svizra. Ella cumpiglia-
va 24 lieus da producziun en ’Europa, en
ils Stadis Unids da I’America ed en I’Asia
ed ha pudi preschentar il 2010 in esit net
dad 1596 miu. frs ed in resultat da ge-
stiun da 282 miu. frs. Max Hilfiker

